Nafarroako Parlamentuko Mahaiak, 2010eko otsailaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ion Erro Armendáriz jaunak aurkeztutako galdera, jakiteko ea Sarrigurenen oinezkoen lurrazpiko pasabiderako beste aukerarik aztertu ote den.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 22an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko parlamentari Ion Erro Armendárizek, Legebiltzarreko Erregelamenduan ezarritakoaren babesean, honako galdera hauek egin dizkio Nafarroako Gobernuari, idatziz erantzun ditzan:

Zioen azalpena

Nafarroako Gobernuaren Errepideen III. Plan Zuzentzailean aurreikusitako inbertsioen artean, ezartzen da Sarrigurengo sarrerarako hobekuntzak bi fasetan eginen direla. Lehenengo fasean lurpeko pasabide bat egitea aurreikusten da, baina gure ustez, hori da konponbiderik desegokiena, segurtasunaren aldetik, Sarrigurengo biztanle gero eta ugariagoei beharrizanei erantzuteko.

Bestalde, jakin dugu bigarren faserako konponbidea, errepideko trafikoari dagokiona, dezente geroago eginen dela.

Hori dela eta, ondokoa jakin nahi dut:

– Nafarroako Gobernuak aztertu al du beste aukerarik Sarrigurenen oinezkoen lurrazpiko pasabiderako?

– Nafarroako Gobernuak aurreikusten al du aurreratzea Sarrigurengo irteerako hobetze-lanen bigarren fasea, gaur egungo egoera tamalgarria ikusirik?

Iruñean, 2010eko otsailaren 12an

Foru parlamentaria: Ion Erro Armendáriz

